
HUDUDLAR SOLIQ 
SALOHIYATINI OSHIRISHDA 
SOLIQ RISKLARINI 
BOSHQARISHNING 
ZAMONAVIY TENDENSIYALARI
Sharipov Narzullo G‘ulomovich
Toshkent davlat iqtisodiyot universiteti
“Iqtisodiyot nazariyasi” kafedrasining katta o‘qituvchisi

Annotatsiya: Ushbu maqola O‘zbekiston sharoitida hududlar soliq salohiyatini oshirishda soliq risklarini boshqarish-
ning zamonaviy yo‘nalishlarini o‘rganishga bag‘ishlangan. Maqolada makro va mikro darajada soliq risklarini boshqar-
ishning dolzarb masalalari o‘rganilgan. Tadqiqot ishida olib borilgan soliq risklarini boshqarishning zamonaviy usullari,  
ilmiy-nazariy qarashlari va vositalarini makro darajada tahlil qilishda keyingi tahlillar uchun asos bo‘lishi mumkin bo‘lgan 
xulosalar chiqariladi. Soliq risklarini boshqarishning zamonaviy tendensiyalarini tadqiq qilish metodologiyasi ma’lumotlar 
manbalari, tadqiqot usullari, tadqiqot dizayni va paradigmasi, uni amalga oshirish uchun zarur shart-sharoitlarni, shu-
ningdek, kutilayotgan muammolar va natijalarni tahlil qilishni o‘z ichiga oladi.

Kalit so‘zlar: soliq, soliq ma’muriyati, soliq risklari, soliq salohiyati, hududlar soliq salohiyati, soliqqa tortish, soliq tushum-
lari, mahalliy boshqaruv, byudjet, mahalliy byudjet, soliq monitoringi, soliq tizimi, soliq qonunchiligi, soliq risklarini bosh-
qarish.

Abstract: This article is devoted to the study of modern directions of tax risk management in the conditions of Uzbekistan 
in increasing the tax potential of regions. The article examines the current issues of tax risk management at the macro 
and micro level. In the macro-level analysis of modern methods, scientific-theoretical views and tools of tax risk manage-
ment carried out in the research work, conclusions are made that can be the basis for further analysis. The methodology 
for researching modern trends in tax risk management includes data sources, research methods, research design and 
paradigm, necessary conditions for its implementation, as well as analysis of expected problems and results.

Key words: Tax, tax administration, tax risks, tax potential, tax potential of regions, taxation, tax revenues, local adminis-
tration, budget, local budget, tax monitoring, tax system, tax legislation, tax risk management.

Аннотация: Данная статья посвящена изучению современных направлений управления налоговыми рисками при 
повышении налогового потенциала регионов в условиях Узбекистана. В статье рассмотрены актуальные вопросы 
управления налоговыми рисками на макро-и микроуровне. При анализе на макроуровне современных методов, 
научно-теоретических взглядов и средств управления налоговыми рисками, проводимых в исследовательской 
работе, делаются выводы, которые могут послужить основой для дальнейшего анализа. Методология исследо-
вания современных тенденций управления налоговыми рисками включает в себя анализ источников данных, 
методов исследования, дизайна и парадигмы исследования, предпосылок для его реализации, а также ожида-
емых проблем и результатов.

Ключевые слова: Налог, налоговое администрирование, налоговые риски, налоговый потенциал, региональный 
налоговый потенциал, налогообложение, налоговые поступления, местное самоуправление, бюджет, местный 
бюджет, налоговый мониторинг, налоговая система, налоговое законодательство, управление налоговыми 
рисками.

K I R I S H
Jahon amaliyotida ishlab chiqarish yoki iste’mol rivojlanishiga ustuvorlik berish muammosini eng optimal 

tarzda hal qilishning asosiy yo‘li davlat byudjeti daromadlarini shakllantirishda bevosita va bilvosita soliqlar 
guruhidan oqilona foydalanish hisoblanadi. Agar taraqqiyotning ma’lum bir bosqichida ishlab chiqarishni rivoj-
lantirishga ustuvorlik beriladigan bo‘lsa, u holda soliqlarning asosiy fiskal funksiyasini bajarish bilvosita soliqlar 
zimmasiga yuklanadi. Bu o‘rinda ishlab chiqarishni rivojlantirishning asosiy dastagi sifatida bevosita soliqlar 

maydonga chiqadi. Biroq jahonda davlat byudjeti daromadlarini shakllantirishda bevosita soliqlarni hisoblash 
va undirish mexanizmidagi muammolar va uzaro farqlarning mavjudligi, ularning byudjet daromadlari barqaror-
ligiga ta’siri masalasi hozirgacha o‘zining ijobiy yechimini topmaganligini keltirib o‘tish o‘rinlidir.

Soliqqa tortish va qarorlar qabul qilish sohasidagi boshqaruv bugungi kunda ziddiyatli, noaniqlik, shu-
ning dek, beqarorlashtiruvchi omillarning ta’siri va ular keltirib chiqaradigan xavf-xatarlar sharoitida amalga 
oshiriladi. Soliq faoliyatining ajralmas elementi har qanday boshqaruv faoliyati kabi xavf-xatar bo‘lib, u to‘liq va 
zaruriy aniqlik bilan oldindan ko‘rish qiyin bo‘lgan ko‘plab omillar va kontragentlar harakatining ta’siriga bog‘liq. 
Shu bois soliq tizimini isloh qilish yo‘liga o‘tgan davlat uchun boshqaruv modelini, unda yuzaga keladigan 
soliq risklarini va ularning ta’sirini kamaytirishning oqilona yo‘llarini aniq tanlash birinchi o‘rinda turishi kerak. 
Zamonaviy soliqqa tortish ko‘p qirrali hodisa bo‘lib, keng ko‘lamli tadqiqotlarni talab qiladi, bunda soliq risklarini 
boshqarish masalalari alohida o‘rin tutadi.

Zamonaviy dunyoda soliq ma’muriyati va soliq risklarini boshqarish sohasidagi faoliyat davlat iqtisodiyoti 
faoliyatining muhim jihati hisoblanadi. Texnologiyalardagi yutuqlar, bozorlarning globallashuvi va soliq qonun-
chiligining doimiy o‘zgarishi korxonalar va hukumatlar uchun soliq risklarini samarali boshqarishni talab qiluvchi 
murakkab muammolarni keltirib chiqaradi. Zamonaviy dunyoda kompaniyalar turli xil soliq muammolariga duch 
kelmoqdalar, bu ularning moliyaviy holati va raqobatbardoshligiga sezilarli ta’sir ko‘rsatishi mumkin.

Hozirgi vaqtda alohida e’tibor talab qiladigan muhim jihatlardan biri bu O‘zbekistonda soliq risklarini bosh-
qarishdir. Mamlakat sarmoyaviy jozibador hudud sifatida faol rivojlanmoqda va shu nuqtayi nazardan investit-
siyalarni jalb etish va barqaror iqtisodiy o‘sishni ta’minlash uchun soliq tizimining barqarorligini ta’minlash va 
soliq risklarini samarali boshqarish muhim ahamiyatga ega. O‘zbekistonda soliq risklarini samarali boshqarish 
davlat, biznes va jamoatchilikning kompleks yondashuvini va birgalikdagi sa’y-harakatlarini talab qiluvchi dol-
zarb vazifa bo‘lib qolmoqda. Soliq ma’muriyatchiligini takomillashtirish, qonunchilikni takomillashtirish va inno-
vatsion texnologiyalardan foydalanishga qaratilgan strategik e’tibor soliq risklarini kamaytirish va mamlakatda 
qulay ishbilarmonlik muhitini yaratishga sezilarli yordam beradi.

A D A B I Y O T L A R  S H A R H I
Iqtisodiy o‘zgarishlar sharoitida xo‘jalik moliyaviy faoliyatini amalga oshirishda har ikki tomon uchun ham 

eng muhim omillardan biri soliq risklarini boshqarish bo‘lib, u xo‘jalik yurituvchi subyekt va davlatning iqtisodiy 
va moliyaviy xavfsizligini ta’minlashda alohida o‘rin tutadi. Xo‘jalik yurituvchi subyekt, hudud va davlat sha-
roitida soliq risklarini boshqarish jarayoni maqsadli harakat va to‘g‘ri qaror qabul qilishning asosiy yo‘nalish-
laridan biridir. Soliq risklarini boshqarishni qo‘llashdan asosiy maqsad, bir tomondan, davlatda maqsadli soliq 
ma’muriyatchiligini amalga oshirish bo‘lsa, ikkinchi tomondan, makroiqtisodiy ko‘rsatkichlarni yaxshilashga 
yordam beradigan tegishli talablarni (manfaatlarni) bajarish asosida tadbirkorlik subyektlarining soliq risklarini 
kamaytirishdan iborat.

Xatarlarni boshqarish jarayoni qaror qabul qilish jarayonining turli bosqichlarini aniqlashga yordam beradi 
va keyingi bosqichga o‘tishdan oldin jarayonning har bir bosqichida aniqroq va asosli qarorlar qabul qilish 
imkonini beradi1. B.Toshmurodovaning fikricha, soliq risklarini boshqarish jarayonida korxonaning soliq risk-
lari soliq to‘lovchilar tomonidan soliq majburiyatlarini bajarishi va soliq to‘lovchilarga moliyaviy zarar yetka-
zishi natijasida yuzaga kelishi mumkin bo‘lgan tavakkalchilikdir. Soliq xavfi soliq organlari tomonidan soliq 
to‘lovchilarning soliq qonunchiligiga rioya qilmaslik ehtimoli sifatida baholanadi. Boshqacha aytganda, soliq 
to‘lovchilar soliqlarni byudjetga o‘z vaqtida va to‘liq to‘lamasliklari xavfini baholashga yordam beradi2. Goncha-
renko L. I ning so‘zlariga ko‘ra3, bu iqtisodiy risklar konsepsiyasining umumiy xususiyatlarini aniqlashga kom-
pleks yondashuv bo‘lib, soliq risklarini to‘liq xilma-xillik sifatida kiritish imkonini beradi, chunki ular ham moddiy, 
ham nomoddiy salbiy oqibatlarga olib keladi. Bizning fikrimizcha, soliq risklari moliyaviy risklarning ajralmas 
qismi hisoblanadi. G.A. Tsyrkunov va M.I. Migunovning ta’kidlashicha, “soliq risklari moliyaviy risklarning bir turi 
sifatida ko‘rib chiqilishi maqsadga muvofiqdir, chunki ular pul qiymatiga ega va xarajatlarni oshiradi”. D.Tixonov 
va L.Lipnik “Soliq risklari soliq toʻlovchining soliqlarni toʻlash va optimallashtirish jarayoni bilan bogʻliq boʻlgan 
moliyaviy va boshqa yoʻqotishlarga duchor boʻlishi, pul koʻrinishida ifodalangan imkoniyati” ekanligiga eʼtibor 
qaratadilar4.

1 Risk management guide for tax administrations european commission directorate-general taxation and customs union Indirect 
Taxation and Tax administration Administrative cooperation and fight against fiscal fraud https://ec.europa.eu/taxation_customs/
system/files/2016 

2 Ташмурадова Б Налоговые риски и особенности управления ими Научный журнал “Международные финансы и бухгалтерский 
учет”. №1, февраль 2022 г. 

3 Гончаренко Л.И. Налоговые риски: теоретический взгляд на содержание понятия и факторы возникновения // Налоги и 
налогообложение. 2009. № 1.

4 Тихонов Д., Липник Л. Налоговое планирование и минимизация налоговых рисков. М.: Альпина Бизнес Букс, 2004.

D.A. Artemenko, L.A. Aguzarova, F.S. Aguzarova, E.V. Porollo fikricha, soliq risklarini ikki guruhga bo‘lish 
mumkin: ichki va tashqi. Tashqi risklarga mamlakat yoki mintaqadagi iqtisodiy inqiroz, moliyaviy inqiroz va soliq 
islohotlari natijasida kelib chiqadigan xavflar kiradi. Ichki soliq risklari kompaniya ichidagi faoliyat bilan bog‘liq 
ma’lum risklarni o‘z ichiga oladi5. Masalan, xo‘jalik yurituvchi subyekt rahbariyati tomonidan soliq hisobini to‘g‘ri 
tashkil etishning ahamiyatini yetarlicha baholamaslik og‘ir oqibatlarga olib kelishi mumkin. Bitimlarni tuzishda 
tashkilot rahbarlari tomonidan tegishli tekshiruvning yo‘qligi soliqlarni to‘lash bilan bog‘liq yo‘qotishlarga olib 
kelishi mumkin.

A.S.Vlasovaning ta’kidlashicha, tavakkalchilikni qonun ustuvorligiga kiritish, uning oldindan aytib bo‘lmasligi 
yoki ko‘p xilma-xilligi tufayli oldindan aniq bashorat qilib bo‘lmaydigan munosabatlar natijasi ustidan nazoratni 
o‘rnatishga qaratilgan va shunga mos ravishda subyektlar uchun yanada aniqroq xatti-harakatlar qoidasini 
kiritish orqali tartibga solish mumkin6. Bunda qonun manfaatlarni amalga oshirish uchun shart-sharoit yaratish 
va subyektlarning xatti-harakatlarini rag‘batlantirish yo‘li bilan tavakkalchilikning salbiy oqibatlarini bartaraf 
etishga, ularning chetga chiqish ehtimolini yuzaga keltiruvchi omillarni minimallashtirishga qaratilgan. Bosh-
qacha qilib aytganda, risklarni huquqiy tartibga solish har qanday inson faoliyati bilan bog‘liq noaniqlikni kamay-
tirishga va xavflarni minimallashtirishga yordam beradi.

T A D Q I Q O T  M E T O D O L O G I YA S I
Tadqiqot jarayonida hududlar soliq salohiyatini oshirishda soliq risklarini boshqarishning zamonaviy ten-

densiyalari bo‘yicha ilmiy tadqiqotlar o‘rganildi. Maqolani shakllantirish jarayonida kuzatish va tanlab olish,  
ilmiy-nazariy, empirik kuzatuv usullardan foydalanilgan. Tadqiqot natijalarining ishonchligi tadqiqotda qo‘llanilgan 
xorijiy va milliy statistik rasmiy manbalardan foydalanilgani bilan izohlanadi.

T A H L I L  V A  N A T I J A L A R
Soliq risklarini boshqarish mazmunini aniqlash soliq organlarining ularni minimallashtirish bo‘yicha sama-

rali faoliyatining asosiy shartlaridan biridir. Ba’zi G‘arbiy Yevropa iqtisodchilarining fikriga ko‘ra, risklarni bosh-
qarish – bu boshqaruv jarayoniga mumkin bo‘lgan halokatli holatlarni kiritish orqali tegishli faoliyatning ishonch-
liligiga erishiladigan harakatdir. Biroq bunday ta’rif faqat risklarni boshqarishning funksional rolini ta’kidlaydi, 
bu bilan risklarni boshqarishning mohiyati cheklanmagan. Tegishli funksiyalarning bajarilishini ta’minlaydigan 
uning jarayonini o‘rnatish ancha muhimroqdir.

Soliq risklarini boshqarish tizimi – ma’lum darajada xavf hodisalarining yuzaga kelishini bashorat qilish va 
ularni kamaytirish choralarini qo‘llash imkonini beradigan usullar, uslublar va chora-tadbirlar majmuidir.

Soliq risklarini boshqarish strategiyasi esa qaror qabul qilish uchun ma’lum qoidalar va cheklovlardan foy-
dalangan holda belgilangan maqsadga erishish uchun mablag‘lardan foydalanish usulidir.

Soliq risklarini boshqarish taktikasi – bu aniq sharoitlarda belgilangan maqsadga erishishning o‘ziga xos 
usullaridir. Boshqaruv taktikasining vazifasi ma’lum iqtisodiy vaziyatda optimal yechim va eng mos boshqaruv 
usullarini tanlashdan iborat7.

Soliq risklarini boshqarish vositalari byudjet oldidagi majburiyatlarni bajarish jarayonida soliq risklariga 
ta’sir etish vositalaridir. Soliq riskini boshqarish vositalari har xil va xilma-xildir, ularning har biri yordamida siz 
soliq riskiga ta’sir qilishingiz mumkin, ammo u yoki bu vositadan foydalanishning ta’siri boshqacha. Aniqlangan 
soliq risklarini boshqarish vositalarining aksariyati zamonaviy soliq voqeligiga taalluqli emas, chunki ularning 
deyarli har biri soliq to‘lovchining faoliyatida xavf yaratuvchi omilga aylanishi mumkin. Bugungi kunda mavjud 
bo‘lgan barcha vositalardan soliq konsaltingi soliq risklarini boshqarishning samarali vositasidir8.

Davlat soliq risklarini monitoring qilishning yagona tashkiliy-uslubiy ta’minoti mavjud emas, byudjet 
yo‘qotishlari bo‘yicha tadqiqotlar o‘tkazish majburiyatini olgan amaldagi ko‘rsatmalar kompleks va tizimli yon-
dashuvni o‘z ichiga olmaydi va soliq tushumlarini tahlil qilish va byudjetni hisoblash bo‘yicha alohida tavsi-
yalarda farqlanadi. Umuman olganda, soliq risklarining sabablari va namoyon bo‘lish shakllarini o‘rganuvchi 
fan tavakkalchilikka qarshi kurashning bir qancha samarali vositalarini taklif etadi. Ulardan alohida foydalanish 
mikroiqtisodiy darajadagi muammolarni muvaffaqiyatli hal qilish imkonini beradi (1-rasm):

5 Артемёнко Д. А. Причины возникновения налоговых рисков и пути их снижения [Текст] / Д. А. Артемёнко, Л. А. Агузарова, Ф. 
С. Агузарова, Е. В. Поролло // Европейский журнал исследований. – 2017. – №10. – С. 1 –7.

6 Власова А.С. Об общенаучных предпосылках формирования правовой категории “предпринимательский риск”. URL: https://
www.hse.ru/data/2012/02/17/1208874694 (дата обращения: 10.11.2020).

7 Пиндайк Р., Рубинфельд Д. Микроэкономика: М., 2015. С.245.
8 Отчет по форме № 2-НК за 2013-2015гг: [электронный ресурс] 06.12.2016https: //www.nalog.ru/rn77/related_activities/statistics_

and_analytics/form.

1-rasm. Monitoring makro darajada soliq risklarini boshqarish vositasi sifatida9.

Byudjet tizimiga real soliq tushumlari va soliq qonunchiligining nomukammalligi, iqtisodiy sharoitlarning 
o‘zgarishi, soliq to‘lovchilar tomonidan soliqni rejalashtirishning agressiv usullaridan foydalanish natijasida 
yuzaga keladigan salbiy oqibatlarni aniqlash uchun axborotni boshqarish zarurati yuklatiladi.

Soliq to‘lovchilarning bunday xatti-harakatlari natijasida barcha darajadagi byudjetlarga soliq tushumla-
rining yo‘qolishi yangi soliqni joriy etish, soliq stavkalarini oshirish yoki soliq imtiyozlarini bekor qilishdan tushgan 
tushumdan sezilarli darajada oshishi mumkin. Rossiyada 2010-yilda yagona ijtimoiy soliqning bekor qilinishi, 
shu bilan birga, ish haqi fondiga soliq yukining sezilarli darajada oshishi bunga misoldir. Aynan shunday holatda 
soliq to‘lovchilar uchun ham, davlat uchun ham soliq xavfi ortgan. Amaliyot shuni ko‘rsatdiki, iqtisodiyotga soliq 
yuki sezilarli darajada oshgan, bu o‘sishning asosiy qismi kichik va o‘rta biznesga to‘g‘ri keladi.

Adabiyotlarda soliq risklarini aniqlash va tasniflash bo‘yicha turlicha qarashlar mavjud, biroq dastlabki 
holatlar asosidagi tahlillar shuni ko‘rsatdiki, O‘zbekiston xususiy sektori uchun xavflarni identifikatsiyalashning 
optimal modeli umumiy soliq identifikatsiyalash usulining mikrofaktorli yondashuvidir. Identifikatsiya potensial 

9 Попонова H.A. Некоторые аспекты налогового планирования в развитых странах: //H.A. Попонова Финансы: 2018. - № 8. - С. 
324.

soliq risklari va ba’zan imkoniyatlarning to‘liq ro‘yxatini ishlab chiqaradi. Ushbu bosqichda O‘zbekistonning ko‘p 
va imtiyozli soliqqa tortish tamoyili tufayli sanoatga bog‘liq bo‘lgan soliq risklarini aniqlash uchun korxonaning 
tashkiliy va biznes profilini hisobga olish kerak.

Xalqaro amaliyotda kompaniyalar bozor, sanoat, iqtisodiyot yoki huquqiy tuzilmaning muayyan holati uchun 
xavf xaritasini tuzadilar. Ular kompaniya uchun yuqori xavfga ega bo‘lgan agressiv xavf holatlarida bir qator 
yechimlar va simulyatsiya modelini taklif qiladilar. Soliq xavfini kamaytirish choralari ham ushbu tartib-qoidaga 
amal qiladi. Soliq risklarini boshqarish borasida O‘zbekiston ham ushbu tartib qoidalarga amal qilish orqali 
risklarni boshqarish bo‘yicha yaxshi natijalarga erishib kelmoqda.

Korporativ boshqaruv va boshqaruv amaliyotining rivojlanishi O‘zbekiston xususiy sektorida soliq riskla-
rini boshqarishning hayotiy sohasi sifatida mustahkam strategiyani talab qiluvchi manzarani o‘zgartirdi. Soliq 
risklarini yumshatish va soliqdan qochishning bir qancha yondashuvlari taklif qilingan. Biroq, funksional sektor 
bilan bog‘liq muammolar ushbu yondashuvlarni qayta ko‘rib chiqishga va tahlil qilib chiqishga majbur qildi. Soha 
mutaxassislari ilg‘or xalqaro tajriba va soliq risklarini boshqarishning jahon miqyosida e’tirof etilgan tamoyil-
lariga asoslanib, O‘zbekistonning xususiy sektor korxonalari uchun bazani ishlab chiqdilar (2-rasm).

 

Risklarni aniqlash

Baholash 
mezonlarini ishlab 

chiqish

Risklarni baholash

Xatarlarning o‘zaro ta’sirini 
baholash

Ustuvor risklarni 
aniqlash

Risklarga 
qarshi chora 

ko‘rish

2-rasm. O‘zbekiston xususiy sektor korxonalari uchun maxsus soliq risklarini boshqarish bosqichlari10.

Yuqoridagi bosqichlar soliq risklarini boshqarishda faol ishitirok etadi va hududlarda soliq salohiyatini 
oshirishda soliq risklarini kamaytirishga o‘z hissasini qo‘shadi.

Soliq siyosati doirasida soliq risklarini boshqarish uchun hududlar an’anaviy ravishda ikkita yo‘nalishni 
ajratib ko‘rsatadilar: soliq byudjetini tuzish va soliqni rejalashtirish. Turli mualliflar kompaniyaning soliq siyosa-
tining ushbu ikki elementini turli yo‘llar bilan belgilaydilar, ammo ularning ko‘pchiligi bilmaydiki, soliqni rejalash-
tirish soliq rejalashtirishdan farq qiladi chunki soliq byudjeti soliq to‘lovlarini optimallashtirish usullaridan foyda-
lanmasdan oddiy rejalashtirish jarayonidir.

Soliq byudjetini tuzishning bir qismi sifatida hududlarning soliq to‘lovlari va to‘lovlari mumkin bo‘lgan tuza-
tishlarni hisobga olgan holda bashorat qilinadi. Har bir kompaniya soliq byudjetini mustaqil ravishda ishlab 
chiqadi. Ko‘pincha soliq byudjeti hududlarning barcha soliqlari, shu jumladan, rejalashtirilgan hisob-kitoblar va 
to‘lovlar to‘g‘risida qisqacha hisobot beradi. Muntazam byudjetlashtirish davriy omillar tahlilini o‘tkazish imkoni-
yatini beradi.

Soliq ma’muriyati soliqlar va yig‘imlar to‘g‘risidagi qonun hujjatlari doirasida olib borilayotgan soliq siyosa-
tining samaradorligini ta’minlashga qaratilganligi sababli davlat korxonalarning tegishli soliq siyosatini tashkil 
etishi va soliq risklarini baholashidan manfaatdor bo‘lishi kerak. Davlat uchun eng katta fiskal ta’sirga va soliq 
to‘lovchilar uchun moliyaviy ta’sirga ega, tushunarli va foydalanish uchun qulay soliq tizimini yaratish uchun 
soliq yukining maqbul darajasiga erishish talab etiladi. 

X U L O S A  V A  T A K L I F L A R
Xulosa qilib aytadigan bo‘lsak, mamlakatimizning soliq risklarini tahlil qilish va baholash muammosi 

zamonaviy O‘zbekiston iqtisodiyotida qo‘shimcha tadqiqotlarni talab qiladigan dolzarb muammodir, chunki 
bugungi kunda soliq risklari hududlar faoliyatining obyektiv haqiqatidir. Ushbu masala bo‘yicha keyingi tadqiqotlar 
soliq siyosatini yuritish va soliq boshqarmasi ishini ratsionalizatsiya qilishning samarali tizimi – hududlarning 
soliq risklarini boshqarish tizimini amaliyotga tatbiq etish tahliliga tegishli bo‘lishi mumkin.

10 Mu’allif tomonidan KPMG Report, 2015 ma’lumotlari asosida tuzuldi.

Yuqoridagi xulosalar va tadqiqot natijalari asosida O‘zbekiston sharoitida hududlar soliq salohiyatini 
oshirishda soliq risklarini boshqarishni takomillashtirish bo‘yicha quyidagi tavsiyalarni shakllantirish mumkin:

1. Soliq ma’muriyati infratuzilmasini rivojlantirish. Ma’lumotlarni to‘plash va tahlil qilish, shuningdek, soliq 
jarayonlarini avtomatlashtirish samaradorligini oshirish uchun soliq organlarining texnologik infratuzilmasi va 
axborot tizimlarini rivojlantirish va takomillashtirishga sarmoya kiritish zarur.

2. Soliq qonunchiligini takomillashtirish. Noaniqliklarni bartaraf etish, soliq to‘lashdan bo‘yin tovlash 
bo‘shliqlarini bartaraf etish va soliq siyosatining prognozliligini yaxshilash maqsadida amaldagi soliq qonun-
chiligini tahlil qilish va qayta ko‘rib chiqish taklif etiladi.

3. Kadrlar tayyorlash va malakasini oshirish. Soliq organlarining soliq risklarini boshqarishning zamonaviy 
usullarini o‘zlashtirish va soliqqa tortishda innovatsion yondashuvlarni qo‘llash uchun muntazam ravishda 
o‘qitish va malakasini oshirish muhim ahamiyatga ega.

4. Soliq majburiyatlarini ixtiyoriy bajarishni rag‘batlantirish. Korxonalarni soliq qonunchiligini ixtiyoriy 
ra vishda bajarishni rag‘batlantirish, soliqlarni o‘z vaqtida va to‘liq to‘lash uchun soliq imtiyozlari yoki chegirmalar 
berish kabi chora-tadbirlarni joriy etish tavsiya etiladi.

5. Xalqaro hamkorlikni rivojlantirish. soliq risklarini boshqarish bo‘yicha axborot va tajriba almashish, 
shuningdek, xalqaro soliq tashabbuslari va kelishuvlariga qo‘shilish bo‘yicha xalqaro hamkorlikni faollashtirish 
muhim ahamiyatga ega.

6. Boshqa davlatlarning soliq qonunchiligidagi o‘zgarishlarni monitoring qilish va tahlil qilish: Milliy soliq 
tizimiga ilg‘or tajribalarni moslashtirish va joriy etish maqsadida boshqa mamlakatlarning soliq qonunchiligidagi 
o‘zgarishlarni muntazam monitoring qilish va tahlil qilish tavsiya etiladi.

Ushbu tavsiyalar O‘zbekistonda hududlar soliq salohiyatini oshirishda soliq risklarini boshqarish samara-
dorligini oshirish va zamonaviy iqtisodiy dinamika va muammolar sharoitida mamlakat soliq tizimini barqaror 
rivojlantirishga ko‘maklashishga qaratilgan.

